
“PUASA: IBADAH YANG MEMBINA JIWA 
DAN PERADABAN” 

 

هِ ا
َّ
حَمْدُ لِل

ْ
ائِلال

َ
ق

ْ
هَا : ل يُّ

َ
أ ِينَ ٱ يََٰٓ ْ كُتبَِ عَلَيۡكُمُ  لَّذ يَامُ ٱءَامَنُوا ِ  لص 

ِينَ ٱكَمَا كُتبَِ عََلَ   1 ١٨٣مِن قَبۡلكُِمۡ لعََلذكُمۡ تَتذقُونَ  لَّذ
 

 
َّ

نْ لَّ
َ
هَدُ أ

ْ
ش

َ
هََأ

َ
  إِل

َّ
دًا اإِلَّ نَّ مُحَمَّ

َ
هَدُ أ

ْ
ش

َ
هُ وَأ

َ
رِيكَ ل

َ
 ش

َ
هُ وَحْدَهُ لَّ

َّ
لل

هُ. 
ُ
ى اعَبْدُهُ وَرَسُوْل

َ
دٍ وَعَل ا مُحَمَّ

َ
ن دِّ ِّ

ى سَي 
َ
م عَل ِّ

 
ِّ وسَل

هُمَّ صَل 
َّ
لل

ِ هِّ ِ ےآلِّ هِّ ِ ےوَصَحْبِّ
َ
يْن جْمَعِّ

َ
  .أ

ا بَعْدُ،  مَّ
َ
يَآأ

َ
هَا  ف يُّ

َ
مْ وَِاأ

ُ
يك وْصِّ

ُ
هَ، أ

َّ
 الل

ْ
وا

ُ
ق

َّ
ت  اِّ

َ
مُون سْلِّ

ُ ْ
ايَ لْ يَّ إِّ

وَى 
ْ
ق

َ
ت  اللِِّبِّ

َ
ا 

َ
دْ ف

َ
ق

َ
.ا ف

َ
ون

ُ
ق

َّ
ت
ُ ْ
ِلْ

الَ  
َ
ى: اق

َ
عَال

َ
هُ ت

َّ
َ حَقذ تُقَاتهِۦِ وَلََ لل ْ ٱللَّذ ْ ٱتذقُوا ِينَ ءَامَنُوا هَا ٱلَّذ يُّ

َ
أ يََٰٓ

سۡلمُِونَ   نتُم مُّ
َ
 ١٠٢2تَمُوتُنذ إلَِذ وَأ

 

Muslimin yang dirahmati Allah SWT sekalian,  

 

Saya menyeru agar kita bersama-sama meningkatkan ketakwaan 

kita kepada Allah SWT dengan melaksanakan segala perintah dan 

meninggalkan segala perkara yang dilarang-Nya. Semoga kita semua 

diberikan kebahagiaan dan kejayaan di dunia dan akhirat. Para jemaah 

                                                 
1
 Al-Baqarah : 183 

2
 Ali-‘Imran: 102. 

diingatkan supaya jangan bermain dengan telefon bimbit ketika khutbah 

disampaikan. 

 

Pada hari yang mulia ini mimbar akan membicarakan khutbah bertajuk 

“PUASA: IBADAH YANG MEMBINA JIWA DAN PERADABAN”. 

 

Hadirin Jumaat yang dirahmati Allah SWT, 

 

 Alhamdulillah, syukur ke hadrat Allah SWT kerana kita masih diberikan 

kesempatan untuk berada di ambang bulan Ramadhan al-Mubarak, bulan 

yang penuh keberkatan dan keampunan. Dengan penuh kehambaan, kita 

diwajibkan untuk menunaikan ibadah puasa yang telah difardukan ke atas 

setiap muslim sebagaimana firman Allah SWT dalam Surah al-Baqarah ayat 

183 yang telah dibacakan pada awal khutbah yang bermaksud: 

 

 "Wahai orang-orang yang beriman! Kamu diwajibkan berpuasa 

sebagaimana diwajibkan atas orang-orang yang dahulu daripada kamu, 

supaya kamu bertaqwa." 

 

 Perhatikan bagaimana Allah SWT menyatakan bahawa puasa juga 

telah difardukan ke atas umat sebelum kita di mana puasa yang disyariatkan 

kepada mereka jauh lebih berat dan mencabar berbanding dengan apa yang 

telah ditetapkan kepada umat Nabi Muhammad SAW. Ini menunjukkan 

ibadah puasa bukanlah sesuatu yang asing dalam syariat Allah SWT, tetapi 

telah menjadi amalan umat terdahulu sebagai jalan menuju ketakwaan. 

Justeru, apakah yang menjadi matlamat sebenar puasa? Jawapannya jelas 

dalam ayat ini iaitu ‘supaya kamu bertakwa’. 

 

Ketakwaan inilah yang menjadi ukuran kejayaan seseorang dalam 

bulan Ramadhan. Bukan sekadar menahan lapar dan dahaga, tetapi 

menahan diri daripada segala perkara yang mengurangkan pahala puasa 

seperti dusta, fitnah, maksiat mata dan telinga, serta kelalaian dalam 

mengingati Allah SWT. Jika hanya perut yang berpuasa tetapi hati masih 

lalai, lidah masih menabur fitnah, dan mata masih liar memandang yang 

haram, maka apakah kita benar-benar memahami maqasid di sebalik 

ibadah puasa yang dilaksanakan? 

 

Hadirin Jumaat yang dikasihi Allah SWT, 
 
Puasa adalah ibadah yang penuh keikhlasan, suatu bentuk 

pengabdian yang hanya diketahui antara Allah SWT dengan hamba-Nya. 

Berbeza dengan solat yang dapat dilihat oleh mata, hakikatnya ibadah puasa 

tersembunyi daripada pandangan manusia. Tiada siapa yang tahu, tiada 

siapa yang melihat hakikat sebenar seseorang itu berpuasa, kecuali dirinya 

sendiri dan Allah Yang Maha Mengetahui. Di sinilah terletaknya 

keistimewaan ibadah puasa. 

 

Menelusuri sejarahnya, umum diketahui bahawa puasa di bulan 

Ramadhan telah difardhukan pada bulan Sya‘ban tahun kedua Hijrah, hanya 

sebulan sebelum tibanya Ramadhan. 

 

Sebelum turunnya perintah wajib berpuasa, umat Islam diberikan 

kelonggaran sama ada mahu berpuasa atau menggantikannya dengan 

fidyah, iaitu memberi makan kepada orang miskin. Namun, keringanan ini 

berakhir apabila Allah SWT menurunkan perintah yang jelas mewajibkan 

puasa sebulan penuh di bulan Ramadhan.  

 

Firman Allah SWT di dalam surah al-Baqarah ayat 185: 

 

هۡرَ فَمَن شَهِدَ مِنكُمُ   فَلۡيَصُمۡهُ   ٱلشذ

“Oleh itu, sesiapa dari antara kamu yang menyaksikan anak bulan 

Ramadhan (atau mengetahuinya), maka hendaklah ia berpuasa bulan itu…” 

 

Sidang Jumaat yang Berbahagia, 

 

 Menurut Ibnu Kathir dalam kitab tafsirnya, Nabi Adam Alaihissalam 

berpuasa selama tiga hari setiap bulan sepanjang tahun. Riwayat lain 

mengatakan bahawa Nabi Adam Alaihissalam juga berpuasa pada setiap 

tanggal 10 Muharram sebagai ungkapan syukur kerana Allah SWT 

mengizinkannya bertemu dengan isterinya, Hawa di Arafah. 

  

 Nabi Nuh Alaihissalam pula berpuasa selama tiga hari setiap bulan 

sepanjang tahun, khususnya ketika bahtera baginda berlayar selama enam 

bulan mengharungi banjir besar. Bahkan, kaum Nasrani juga dahulunya 

diwajibkan berpuasa selama 50 hari, namun mereka kemudian mengubah 

hukum itu mengikut kehendak mereka. 

 

 Seterusnya pada zaman Nabi Musa Alaihissalam, baginda berpuasa 

40 hari 40 malam dalam persiapan menerima wahyu daripada Allah SWT di 

Bukit Sinai.  

 

Nabi Daud Alaihissalam juga berpuasa secara berselang-seli iaitu 

sehari berpuasa dan sehari berbuka sehinggakan Rasulullah SAW sendiri 

mengangkat amalan ini sebagai puasa yang terbaik. 

 

 Di era masyarakat Arab Jahiliyah, mereka telah mengenali ibadah 

puasa sebelum kedatangan Islam. Saidatina ‘Aisyah Radiallahuanha 

meriwayatkan bahawa kaum Quraisy sudah terbiasa berpuasa pada hari 

‘Asyura. Rasulullah SAW juga mengamalkan puasa ini, sehinggalah datang 

perintah wajibnya puasa Ramadhan yang lebih utama dan sempurna. Kata 

Saidatina ‘Aisyah Radiallahuanha yang bermaksud: 

 

“Hari Asyura’ ialah hari dimana orang-orang Quraisy berpuasa pada 

zaman Jahiliyah dan Nabi Muhammad SAW juga berpuasa pada hari itu. 

Ketika Baginda datang ke Madinah, Baginda turut berpuasa pada hari 

Asyura’ itu, dan memerintahkan umatnya untuk berpuasa pada hari itu. 

Apabila turun perintah kewajipan puasa Ramadhan, maka sesiapa yang 

mahu berpuasa pada hari Asyura’ maka dia boleh berpuasa, dan sesiapa 

yang tidak mahu maka dia tidak perlu berpuasa”.  

 

(Riwayat al-Bukhari). 

 

Hadirin Jumaat yang dikasihi Allah SWT, 

 

Melihat kepada sejarah puasa umat-umat terdahulu, terselit hikmah 

yang mengasuh rasa syukur dan sabar. Maka, marilah kita renungi lima 

hikmah agung yang terkandung dalam ibadah puasa ini. 

 

Pertama, puasa mendidik hati untuk sentiasa bersyukur. Pada saat 

perut lapar dan tekak dahaga, barulah kita sedar betapa besar nikmat yang 

Allah SWT kurniakan selama ini. Kekenyangan, kekuatan, dan kesegaran 

yang kita nikmati setiap hari bukanlah sesuatu yang boleh diremehkan. 

 

Kedua, puasa menjadi benteng daripada maksiat dengan makna 

menahan anggota badan dan hati daripada segala perkara yang dimurkai 

Allah SWT. Inilah yang disebut sebagai puasa khusus oleh Imam al-Ghazali 

iaitu bukan sekadar menahan lapar, dahaga dan syahwat, bahkan turut 

menjaga pendengaran, penglihatan, percakapan serta seluruh anggota 

tubuh daripada melakukan perkara makruh, dosa dan maksiat.  

Hadis daripada Abu Hurairah Radiallahuanhu bahawa Rasulullah SAW 

bersabda yang bermaksud: 

 

"Puasa adalah perisai, maka orang berpuasa janganlah berbuat kotor 

dan jangan pula berbuat perkara bodoh. Apabila ada orang yang 

mengajaknya berkelahi atau menghinanya maka katakanlah aku sedang 

berpuasa..."  

 

  (Riwayat al Bukhari). 

 

Ketiga, puasa menyuburkan rasa empati terhadap mereka yang hidup 

dalam kemiskinan. Ketika kita menahan lapar, kita sebenarnya sedang 

merasai sedikit daripada kesengsaraan golongan yang tidak berkemampuan. 

 

Keempat, puasa menjadi sebab penghapusan dosa. Sebagaimana 

hadis yang diriwayatkan daripada Abu Hurairah Radiallahuanhu bahawa 

Rasulullah SAW bersabda: 

 

مْسُ، 
َ
خ

ْ
وَاتُ ال

َ
ل  َالصَّ

ُ
جُمُعَة

ْ
ى َوَال

َ
جُمُعَةِ، َإِل

ْ
وَرَمَضَانُ ال

بَائِرََ
َ
ك

ْ
بَ ال

َ
ا اجْتَن

َ
رَاتٌ مَا بَيْنَهُنَّ إِذ ِ

ف 
َ
ى رَمَضَانَ، مُك

َ
 إِل

 

"Solat lima waktu dan solat Jumaat ke Jumaat berikutnya, dan 

Ramadhan ke Ramadhan berikutnya, adalah penghapus dosa antara 

keduanya, apabila dia menjauhi dosa besar." 

 

(Riwayat Muslim). 

 

Kelima, puasa mampu mengawal nafsu syahwat. Bagi yang belum 

mampu mendirikan rumah tangga, Rasulullah SAW menganjurkan puasa 

sebagai jalan untuk meredakan keinginan syahwat.  

Hadis yang diriwayatkan daripada ‘Alqamah Radiallahuanhu bahawa 

Rasulullah SAW bersabda yang bermaksud: 

 

“Wahai para pemuda, sesiapa di antara kalian yang telah mempunyai 

kemampuan (zahir & batin), maka hendaklah ia berkahwin, kerana 

berkahwin itu dapat menundukkan pandangan dan juga lebih menjaga 

kemaluan. Namun bagi siapa yang belum mampu, hendaklah ia berpuasa, 

kerana sesungguhnya hal itu menjadi benteng untuk meredakan nafsunya.  

 

(Riwayat al Bukhari). 

 

Hadirin Jumaat yang dikasihi Allah SWT, 

 

Mengakhiri khutbah pada hari ini, marilah kita mengambil beberapa 

pengajaran untuk dijadikan panduan dalam menghadapi bulan Ramadhan 

yang akan tiba: 

 

1. Umat Islam hendaklah memahami bahawa puasa bukan sekadar 

menahan lapar dan dahaga, bahkan turut menjaga pendengaran, 

penglihatan, percakapan serta seluruh anggota tubuh daripada melakukan 

perkara makruh, dosa dan maksiat. 

2. Umat Islam hendaklah menyedari bahawa syariat puasa bagi umat 

terdahulu jauh lebih berat dan mencabar berbanding syariat puasa yang 

ditetapkan kepada kita selaku umat Nabi Muhammad SAW. 

3. Umat Islam hendaklah merebut peluang keemasan di bulan 

Ramadhan dengan memanfaatkan setiap kelebihannya melalui amalan 

soleh yang dilakukan secara berterusan dan bersungguh-sungguh. 


يطَْانِ الرذجِيمِ  ِ مِنَ الشذ عُوذُ باِللَّذ
َ
أ

ل 
هَا  فَ  وَلكُِ  ِ ْ ٱوجِۡهَةٌ هُوَ مُوَلّ  َٰتِ  ٱ سۡتبَقُِوا تِ  لَۡۡيۡرَ

ۡ
يۡنَ مَا تكَُونوُاْ يأَ

َ
أ

ُ ٱبكُِمُ  َ ٱجََيِعًاۚ إنِذ  للَّذ ءل قدَِيرٞ  للَّذ ِ شََۡ
َٰ كُ    ١٤٨عََلَ

 

“Dan bagi tiap-tiap umat ada arah (kiblat) yang masing-masing 

menujunya; oleh itu berlumba-lumbalah kamu mengerjakan kebaikan; 

kerana di mana sahaja kamu berada maka Allah tetap akan membawa kamu 

semua (berhimpun pada hari kiamat untuk menerima balasan); 

sesungguhnya Allah Maha Kuasa atas tiap-tiap sesuatu”. 

 

(Surah al-Baqarah: 148). 

 

فَعَنِيْ 
َ
عَظِيْمِ وَن

ْ
قُرْآنِ ال

ْ
مْ فِي ال

ُ
ك

َ
مْ بِمَا بَارَكَ اُلله لِيْ وَل

ُ
اك وَإِيَّ

هُ 
َ
مْ تِلاوَت

ُ
يْ وَمِنْك لَ مِنِ  بَّ

َ
ق

َ
حَكِيْمِ وَت

ْ
رِ ال

ْ
ك

 
فِيْهِ مِنَ الآيَاتِ وَالذِ

عَلِيْمُ.
ْ
مِيْعُ ال هُ هُوَ السَّ  إِنَّ

فِرُ 
ْ
سْتَغ

َ
ا وَأ

َ
وْلِيْ هَذ

َ
ولُ ق

ُ
ق

َ
مْ وَلِسَآئِرِ أ

ُ
ك

َ
عَظِيْمَ لِيْ وَل

ْ
اَلله ال

حِيْمَُ فُوْرُ الرَّ
َ
غ

ْ
هُ هُوَ ال فِرُوْهُ إِنَّ

ْ
اسْتَغ

َ
سْلِمَاتِ ف

ُ ْ
سْلِمِيْنَ وَالْ

ُ ْ
 الْ

 
 
 
 
 
 

 

KHUTBAH KEDUA 
 

حَمْدَُ
ْ
بَاتَِ ال ِ

ي 
َّ
نَا مِنَ الط

َ
سْلِمِيْنَ، وَرَزَق

ُ ْ
نَا مِنَ الْ

َ
ذِيْ جَعَل

َّ
هِ ال

َّ
 .لِل

 
َّ

نْ لَّ
َ
هَدُ أ

ْ
ش

َ
َأ

َّ
هَ إِلَّ

َ
َ  اللهَُإِل

َ
نَّ  وَحْدَهُ لَّ

َ
هَدُ أ

ْ
ش

َ
هُ، وَأ

َ
رِيْكَ ل

َ
ش

ا 
َ
دِن ى سَيِ 

َ
مْ وَبَارِكْ عَل

 
هُمَّ صَلِ  وَسَلِ

َّ
هُ. الل

ُ
دًا عَبْدُهُ وَرَسُوْل مُحَمَّ

دٍ  ىمُحَمَّ
َ
ى يَوْمِ  آلِهَِ وَعَل

َ
بِعَهُمْ بِإِحْسَانٍ إِل

َ
وَصَحْبِهِ وَمَنْ ت

يَْ يَا عِبَادَ اللهَِالدِ 
َ
ا بَعْدُ، ف مَّ

َ
هََ !نِ. أ

َّ
 الل

ْ
قُوا ايَ  !اِتَّ مْ وَإِيَّ

ُ
وصِيك

ُ
أ

قُوْنَ. تَّ
ُ ْ
ازَ  الْ

َ
دْ  ف

َ
ق

َ
 بِتَقْوَى اِلله ف

 

َ ٱ إنِذ   ۚ ٱيصَُلُّونَ عََلَ  ۥوَمَلََٰٓئكَِتَهُ  للَّذ ِ هَا  لنذبِ  يُّ
َ
ِينَ ٱيََٰأ ءَامَنُواْ صَلُّواْ عَلَيۡهِ  لَّذ

  ٥٦ اوسََل مُِواْ تسَۡليمً 
دٍ ا ا مُحَمَّ

َ
دِن ِ

ى سَي 
َ
مْ عَل

 
هُمَّ صَلِ  وَسَلِ

َّ
ى آلِهِ وََلل

َ
صْحَابِهِ وَعَل

َ
أ

جْمَعِيْنََ
َ
 .أ

 

ِ اتِّ
َ
ن مِّ

ْ
ؤ

ُ ْ
 وَالْ

َ
يْن نِّ مِّ

ْ
ؤ

ُ ْ
مَاتِّ وَالْ سْلِّ

ُ ْ
 وَالْ

َ
يْن مِّ مُسْلِّ

ْ
ل رْ لِّ فِّ

ْ
هُمَّ اغ

َّ
 الل

ِ
َ ْ
نْهُمْ  حْْييَا ِِّال ِمِّ مْوَاتِّ

َ
عَوَاتِّ وَال يْبُ الدَّ يْبٌ مُجِّ رِّ

َ
يْعٌ ق كَ سَمِّ

َّ
ن ، إِّ

ِ حَاجَاتِّ
ْ
يَ ال اض ِّ

َ
 .وَيَا ق

سْلِمِيْنََ
ُ
مُوْرِهِمْ وَجَمِيْعَ الْ

ُ
 أ

َ
ة

َ
سْلِمِيْنَ وَوُلَّ

ُ ْ
 الْ

َ
ة ئِمَّ

َ
صْلِحْ أ

َ
هُمَّ أ

َّ
لل

َ
َا
َ

يْكَ بِنَبِيَِ 
َ
لُ إِل تَوَسَّ

َ
كَ وَن

ُ
ل
َ
سْأ

َ
ا ن هُمَّ إِنَّ

َّ
َ كََالل

َ
كَ ال

ُ
ل
َ
سْأ

َ
مِيْنِ، وَن

حُسْنََ
ْ
سْمَآئِكَ ال

َ
مَى ى،بِأ

ْ
عُظ

ْ
 بِعَيْنِ  ،وَصِفَاتِكَ ال

َ
حْفَظ

َ
نْ ت

َ
أ

ةَِ انِيَّ بَّ َ ،عِنَايَتِكَ الرَّ
َ
ةِ، جَلا مَدَانِيَّ ايَتِكَ الصَّ

َ
 وَبِحِفْظِ وِق

َ
ة

َ
مَلِكِنَا ل

مَِ
َّ
عَظ

ُ ْ
ان سلَا ،الْ

َ
ط

ْ
َسُل

ُ
ين ادريسڠ  الدِ 

ُ
رَف

َ
ان ش

َ
ط

ْ
شاه  ور، سُل

َاالح
َ
ان صَلا

َ
ط

ْ
ين عبد العزيز شاه ج ابن الْرحوم سُل حُ الدِ 

 االح
َ
ة حَّ وْفِيْقَ، وَالصِ   وَالتَّ

َ
هِدَايَة

ْ
عَوْنَ وَال

ْ
دِمِ ال

َ
هُمَّ أ

َّ
لل

َ
ج. ا

َ
َ

لا َمََوَالسَّ
َ
َمِنْكَ، لِوَلِىِ  عَهْدِ سلَا ة

ُ
اه اِبْنِ ڠور،  تڠ

َ
مِير ش

َ
كو أ

ين ادريس شاه ا  الدِ 
ُ

رَف
َ

ان ش
َ
ط

ْ
ل َ يَْفَِ ،جالحالسُّ

َ
مْنٍ وَصَلا

َ
حٍ أ

ا
َ
رَمک يَا ذ

َ
كَ وَك طِلْ  وَعَافِيَةٍ بِمَنِ 

َ
هُمَّ أ

َّ
لل

َ
رَامِ. ا

ْ
جَلالِ وَالِإك

ْ
ال

َ
َ
بِلا

ْ
ةِ وَال عِيَّ فِيْنَ وَالرَّ

َّ
مُوَظ

ْ
غْ عُمْرَهُمَا مُصْلِحَيْنِ لِل

 
دِ، وَبلِ

هُدََ
ْ
رِيقِ ال

َ
اصِدَهُمَا لِط

َ
ادِ. ىمَق

َ
ش  وَالرَّ

 

 

Ya Allah! kami berlindung dengan-Mu daripada ujian yang berat, 

daripada ditimpa kecelakaan, takdir yang buruk dan kegembiraan para 

musuh atas ujian dan kecelakaan yang menimpa kami. Ya Allah, kami 

mengharap perlindungan-Mu, daripada hilangnya nikmat yang Engkau 

berikan, dari berubahnya kesihatan yang Engkau kurniakan, lindungi negeri 

kami dari datangnya bencana dan malapetaka. Ya Allah, hanya Engkau 

yang Maha menyelamatkan, selamatkan umat Islam dan Masjid Al Aqsa di 

Palestin. 

 

Ya Allah! Jadikanlah kami antara hamba-Mu yang menjaga amanah. 

Kuatkan iman kami agar menjauhi perbuatan khianat serta jauhkan kami 

termasuk dalam golongan yang mengabaikan tanggungjawab dan jauhi 

negeri dan negara kami daripada kehancuran disebabkan perbuatan rasuah, 

penyelewengan dan salah guna kuasa. Serahkan tanggungjawab memimpin 

negara kami kepada hamba-Mu yang amanah dan jujur serta tegas lagi 

berani menegakkan kebenaran dan melaksanakan keadilan berlandaskan 

syariat. Jadikanlah Ya Allah masjid dan surau di Negeri Selangor rumah-

rumah-Mu yang aman, mempersatukan dan menjadi nadi kekuatan ummah.  

 

Kukuhkanlah Ya Allah, pegangan akidah umat Islam di negeri ini, akidah 

yang berteraskan Ahli Sunnah Wal Jamaah yang berada di atas jalan Nabi 

Muhammad SAW dan para sahabat Radiallahuanhum serta jauhkanlah kami 

daripada segala fitnah yang boleh menggugat kesatuan dan perpaduan umat 

Islam. 

 

عۡيُُل وَ 
َ
ةَ أ َٰتنَِا قرُذ يِذ زۡوََٰجِنَا وَذُر 

َ
  ٧٤للِۡمُتذقِيَُ إمَِامًا  جۡعَلۡنَاٱرَبذنَا هَبۡ لَناَ مِنۡ أ

نۡيَا حَسَنَةٗ وَفِ  ََ ٱلنذارِ رَبذنَآ ءَاتنَِا فِِ ٱلدُّ ا ََ رَةِ حَسَنَةٗ وَقنَِا عَ ِِ  ٢٠١ ٱۡأٓخ
هِ، 

َّ
مُرُ بٱِلۡعَدۡلِ وَٱلِۡۡحۡسََٰنِ وَإِيتَايِٕٓ ذيِ ٱلۡقُرۡبَََٰ وَيَنۡهََٰ عِبَادَ الل

ۡ
َ يأَ  إنِذ ٱللَّذ

رُونَ  كذ ََ   ٩٠عَنِ ٱلۡفَحۡشَاءِٓ وَٱلمُۡنكَرِ وَٱلَۡۡغِۡ  يعَظُِكُمۡ لَعَلذكُمۡ تَ

َ
ْ
رُوا

ُ
ك

ْ
اذ

َ
مْ،  ف

ُ
ى نِعَمِهِ يَزِدْك

َ
رُوْهُ عَل

ُ
ك

ْ
مْ وَاش

ُ
رْك

ُ
ك

ْ
عَظِيْمَ يَذ

ْ
اَلله ال

مُ مَا 
َ
هُ يَعْل

َّ
بَرُ وَالل

ْ
ك

َ
رُ اِلله أ

ْ
ذِك

َ
مْ وَل

ُ
ضْلِهِ يُعْطِك

َ
وْهُ مِنْ ف

ُ
ل
َ
وَاسْأ

صْنَعُونَ.
َ
 ت


